Урок матэматыкі ў 1 класе
(падарожжа Калабка)

Тэма: Замацаванне ўменняў складання і аднімання лікаў у межах 20.

Мэта: замацаваць навыкі лічэння ў межах 20; адпрацоўваць прыёмы складання і аднімання лікаў; садзейнічаць развіццю лагічнага мыслення, увагі, памяці, творчых здольнасцей; фарміраваць навыкі кантролю і самакантролю; садзейнічаць выхаванню культуры паводзін на ўроку. 
Абсталяванне: падручнік “Матэматыка” 1 клас, 2 частка (аўтар Т.М.Чабатарэўская, В.У.Нікалаева), сшытак на друкаванай аснове, малюнкі Калабка, Зайца, Ваўка, Мядзведзя, Ліса, мяч, сонейка, лінеечкі поспеху.   

Ход урока

І. Арганізацыйны этап
Звонка празвінеў званок – 
пачынаем наш урок.

Не будзем марна траціць час – 
Спраў цікавых шмат у нас.

Будзем дружна працаваць

і не будзем сумаваць.

Пакажыце, з якім настроем вы гатовы працаваць на ўроку (чароўная лінеечка поспехаў). Я спадзяюся, што добры настрой будзе з вамі на працягу ўсяго ўрока (прымацоўваю сонейка на дошку). 
Сонейка жадае вам быць стараннымі, уважлівамі (каб правільна лічыць), актыўнымі, добрымі (каб дапамагаць адзін аднаму).



А каб у нас з вамі ўсё атрымалася, успомнім правілы, якія мы павінны выконваць на ўроку (на дошцы):
1. Правіла паднятай рукі (ведаеш – падымі правільна руку).

2. Правіла цішыні (цішыня і парадак дапамагаюць слухаць).

3. Працуем дружна (помніце заданне пра венік).

4. Слухаем уважліва.

5. Адказваем правільна.

6. Права на памылку (кожны мае права на памылку).

ІІ. Актуалізацыя ведаў

Сёння ў нас незвычайны ўрок матэматыкі. Мы адправімся ў падарожжа па казцы, якая вам, на першы погляд, ужо добра знаёма. А як называецца гэтая казка, вы даведаецеся, калі размесціце лікі ў парадку ўзрастання:
6,   2,   9,   8,    1,   16, 12

Л   А   Б    А    К    К   О
(Кожнай лічбе адпавядае літара. Пры правільным выкананні задання атрымліваецца слова КАЛАБОК).
Малайцы! З заданнем вы справіліся і апынуліся ў казцы.
Героі казкі “Калабок”

Да нас завіталі на ўрок.

З сабою прынеслі заданні
І казачныя пытанні. 

Давайце ўспомнім пачатак казкі.


Жылі – былі дзед і баба. Вось просіць дзед:

–  Спячы мне, бабка, Калабок.


Бабка наскрабла мукі, замясіла цеста на смятане, спякла з яго на масле Калабок і паклала на акно студзіцца. І тут Калабок заспяваў песеньку (песенька Калабка). 

Але пачуў Калабок пра тое, што ёсць такі дом, у якім можна навучыцца чытаць, пісаць, шмат карыснага даведацца.

–  А як называецца такі дом? (Школа)

– Чаго ж ляжаць на акне? – падумаў Калабок. І вырашыў адправіцца ў школу. Саскочыў ён з падаконніка і пакаціўся па сцяжынцы праз лес, каб карацей было.
–  Хто першым сустрэўся Калабку? (Заяц)
Заяц хацеў з’есці Калабка, але згадзіўся адпусціць яго, калі ён выканае заданні.

- Давайце, дзеці, дапаможам Калабку, каб Заяц яго не з’еў. Гатовы выканаць заданні Зайца? Прыступім!
ІІІ. Вуснае лічэнне
Заданні Зайца: 

1. Палічыце ад 1 да 20 і наадварот.

Назавіце лік, у якім 1дзяс.7 адз., 1дзяс.1адз., 2дзяс.0 адз.

Назавіце лік, які на 1 большы, чым лік 10; на 1 меншы, чым лік 18.
Як называюцца лікі пры складанні?

Першае складаемае – 5, другое – 4. Знайдзіце суму?

10+8=18 (назавіце 1 складаемае, другое складаемае)

Якія лікі прапушчаны?

…, 11, …,  …., 14, …, 16, …., 18, …, 20

2. Кідаю Калабок, а дзеці даюць адказы:
8+2=                   19-10=               0+5=                    10+7=

6+1=                   15-10=               7+2=                    16-3=
8-0=                    10+3=                6+3=                    14-3=
3. Дапамажыце Калабку, ці ўсе ён правільна палічыў:
20-10=10                6+4=9             12+0=12
16-5=10                  9-5=5              13-0=14
4. Рашыце задачу:

Вожык тата ў лес пайшоў

Для сям’і сабраць грыбоў.

Два знайшоў ён пад рабінкай

І чатыры пад асінкай.

Дык колькі тата-вожык

Паклаў грыбоў у кошык?(6)


Малайцы! Дапамаглі Калабку ўцячы ад Зайца. Пакаціўся ён далей па сцежцы.
Падкажыце, каго наступнага сустрэў Калабок? (Ваўка)

ІV. Паведамленне тэмы і мэт урока
Воўк хацеў з’есці Калабка, але паабяцаў адпусціць яго, калі той дапаможа разгадаць рэбусы (на дошцы прымацаваны карткі з рэбусамі, на адваротным баку запісаны словы).
- Давайце, дзеці, дапаможам Калабку, каб Воўк яго не з’еў. Гатовы адгадаць рэбусы Ваўка? Прыступім!

Заданні Ваўка:

Адгадванне рэбусаў. 

	С 3 жы
	7 кі
	Лі 100 к
	Па 2 л

	замацаваць

(навыкі лічэння ў межах 20)


	паўтарыць

(назвы кампанентаў пры складанні)
	рашаць 

(задачы)
	развіваць
(уменне складання і аднімання лікаў)




Чытанне тэмы ўрока.
Малайцы! Дапамаглі Калабку разгадаць рэбусы. Здзівіўся Воўк такой кемлівасці і адпусціў Калабка. Паказаў, па якой сцяжынцы трэба ісці.

Фізкультхвілінка “Мядзведзь”

Стаміўся Калабок, прысеў на пянёк і бачыць: ідзе … 

· Каго ўбачыў Калабок? (Мядзведзя)
Па бары ідзе мядзведзь,
Ён варушыцца ледзь-ледзь.

(тупаючы на адным месцы, падымаць высока ногі і нахіляцца то ўправа, то ўлева).

Улева, управа паглядзіць.

На дзвюх лапах пастаіць

(павярнуць галаву ў адзін бок, потым – у другі, рукі пры гэтым падняць на ўзровень грудзей).

Галавою паківае.

І вачамі паміргае

(выконваюць адпаведныя дзеянні).

З куста ягады зрывае

Ды ў рот сабе кідае

(нахіляецца уперад, імітаваць збіранне ягад з куста).
А чаму маргае?

Ніхто не знае

(сесці на месца).


Селі за парты ціха, каб мядзведзь не пачуў. Спінкі прамыя – мы не хочам быць гарбатымі, як старыя мядзведзі. 
V. Замацаванне вывучанага матэрыялу
- Убачыў Мядзведзь Калабка і таксама хацеў з’есці, але паабяцаў адпусціць, калі Калабок … рашыць задачу і запіша яе ў сшытак.

- Дапаможам, дзеці, Калабку, каб Мядзведзь яго не з’еў? Гатовы рашаць задачу? Прыступім!

Заданні Мядзведзя

Работа па падручніку (рашэнне тэкставай задачы № 4, с.51)
- Што абазначае лік 16?

- Што абазначае лік 10?

- Што трэба знайсці? Назавіце пытанне задачы.
- Якім дзеяннем даведаемся? 

Запоўніце пропускі ў заданні да задачы і запішыце рашэнне задачы ў сшытках на с.26, № 3.
Адзін вучань рашае задачу на дошцы, астатнія запісваюць у сшытак (дзеці, ацаніце сваю работу на чароўнай лінеечцы поспеху, помніце пра акуратнасць).
Малайцы! Дапамаглі Калабку ўцячы ад Мішкі – рашыць задачу і запісаць яе ў сшытак. Мядзведзь развёў лапамі, усміхнуўся і адпусціў Калабка, нават  паказаў, куды ісці далей.
Фізкультхвілінка “Пальчыкі”

VІ. Самастойная работа
Коціцца Калабок далей, сустракае Лісу. Ліса таксама хацела з’есці Калабка, але паабяцала адпусціць, калі Калабок … запоўніць пустыя клетачкі ў сшытку.

Заданні Лісы

Гульня “Прыкладаў многа – адказ адзін”.

Работа ў парах (с.26, № 2)

Весела падарожнічаць з Калабком? А адзін з адным?

Напамінаю правілы работы ў пары:

1. Працаваць дружна;

2. Слухаць адзін аднаго;

3. Не сварыцца;
4. Дапамагаць адзін аднаму.

Праверце правільнасць выканання работы ў свайго суседа па парце, ацаніце яго работу (дзеці ацаніце сваю  работу ручкай і работу сябра простым алоўкам на чароўнай  лінеечцы поспеху, правільнасць).

І зноў вы дапамаглі Калабоку. Развітаўся ён ветліва з Лісанькай і пакаціўся далей і далей па сцяжынцы.

На сваім шляху ён сустракаў і другіх лясных жыхароў, шмат даведаўся новага, а сваімі ведамі падзяліўся з другімі. І, пераадолеўшы ўсе выпрабаванні на сваім шляху, Калабок прыкаціўся да нас у школу цэлы і разумны.

VІІ. Падвядзенне вынікаў урока
Вось і скончылася наша падарожжа. Вам яно спадабалася?
Якія задачы ставілі ў пачатку ўрока?

Ці справіліся з задачамі нашага ўрока? Дапамагла вам чароўная казачка?
А які ў вас настрой быў у пачатку ўрока? А цяпер?

Ацаніце сябе на (чароўнай лінеечцы поспехаў). 

VІІІ. Рэфлексія

А што за рознакаляровыя кружочкі ў вас на партах? (Калабкі)

Пусціце сваіх калабкоў пагуляць у лес.

Хто не вельмі задаволены сваёй працай, пусціце чырвонага Калабка пагуляць (трошкі перапёкся і засумаваў).

Хто адчувае, што добра папрацаваў на ўроку, усё спадабалася, задаволены, вазьміце жоўтага Калабка пагуляць (смачны, пахучы) (песенька Калабка).

Калабок вельмі задаволены вашымі адказамі і ў знак падзякі хоча вас пачаставаць. Частуйцеся (карзінка з гасцінцамі)!

Усім дзякуй шчыры за ўрок. 
         Нас кліча адпачыць званок.
